
Árið 2012 var starfsemi félagsins í miklum blóma og árið var einnig mjög sögulegt fyrir félagið. Árlegt skákþing Goðans var haldið í febrúar og stóð Rúnar Ísleifsson uppi sem sigurvegari. Gestamót Goðans var haldið í Reykjavík í janúar og var það fyrsta skákmótið sem félagið heldur sunnan heiða. Mótið var gríðarlega sterkt, enda einungis fyrir félagsmenn Goðans auk þess sem öflugum skákmönnum utan félagsins var boðin þátttaka. 22 keppendur tóku þátt í því.
Íslandsmót skákfélaga-seinni hluti fór fram á Selfossi í marsbyrjun. Þar vann félagið sinn stærsta sigur til þessa þegar A-liðið vann 2. deildina með ótrúlegum úrslitum í lokaumferðinni á meðan helsti keppinauturinn tapaði stórt. Þar með var ljóst að Goðinn tæki þátt í 1. deild í haust í fyrsta sinn. Á einungis 6 árum hefur félaginu tekist að komast í hóp sterkustu skákfélaga landsins.

Í maí byrjun tók Goðinn að sér að halda Landsmótið í skólaskák í fyrsta sinn. Mótið var haldið í Stórutjarnaskóla, í góðu samráði við skólastjórnendur þar og heppnaðist afar vel. Snorri Hallgrímsson og Hlynur Snær Viðarsson unnu sér keppnisrétt á mótið og stóðu sig með prýði. Gunnar Björnsson forseti Skáksambands Íslands og Stefán Bergsson hjá Skákakademíunni komu sérstaklega á mótið til þess að fylgast með. 

Félagið hélt útiskákmót við Goðafoss í júní og þurftu keppendur að tefla með vettlinga í norðan þurrakulda. 

Undirbúningur fyrir Íslandsmótið hófst strax í júní því ljóst þótti að styrkja þurfti A-sveit Goðans fyrir átökin í 1. deild næsta vetur til þess að falla ekki strax aftur niður. Því var samið við Enska stórmeistarann og breska meistarinn í skák, Gawain Jones, um það að ganga til liðs við félagið, frá Mátum. Í ágústbyrjun var svo samið við Þröst Þórhallsson,  Íslandsmeistarann frá því um vorið, um að ganga til liðs við félagið. Einnig var samið við Helga Áss Grétarsson stórmeistara sem gekk til liðs við félagið síðsumars og Bandaríkjamennina John Bartholomew og Irinu Krush stórmeistara kvenna, um að ganga til liðs við félagið. Allt í einu var Goðinn orðið mjög öflugt félag með nokkrar stórmeistarar innanborðs auk alþjóðlegra meistara.
Á haustdögum hófust síðan nokkuð óvæntar viðræður við taflfélagið Máta um sameiningu Goðans og Máta. Þeim viðræðum lauk með því að ákvörðun um sameinigu var tekin og staðfest á félagsfundi í september. Sameinað félag fékk nafnið Goðinn-Mátar og á kennitölu Goðans. Sameiningin markaði ákveðin tímamót í Íslenskri skáksögu því aldrei áður höfðu skákfélög sameinast og upphófst því nokkurt þóf um hvort sameinað félag myndi erfa réttindi beggja félaga á Íslandsmótinu. Niðurstaðna varð sú að bæði félög myndu halda áunnum réttindum á Íslandsmótinu og allt í einu var Goðinn-Mátar komin með lið í öllu deildunum fjórum á Íslandsmótinu. Félagatalið stækkaði einnig talsvert enda voru um áramót tæplega 90 manns skrárðir í Goðann-Máta og félagið það sjötta fjölmennasta á landinu. Með sameiningunni fyldi líka útgáfurétturinn að Tímaritinu Skák sem styrkir félagið fjárhagslega.
Íslandsmótið 2012-13 hófst í október og gekk A-liðinu samkvæmt áætlun og var um ármót í 5. sæti í 1. deild og ekki í neinni fallhættu. Markmiðinu um að halda liðinu meðal þeirra bestu gengur því að öllum líkindum upp. B-liðið er í 2. deild og hefur góða möguleika á því að vinna sig upp í 1. deild að ári. Takist það verður Goðinn-Mátar með tvö lið í 1. deild að ári, sem yrði auðvitað algjör snilld. C og D-liðin eru bæði í 3. deild og siglir C-liðið lignan sjó þar en D-liðið fellur líklega niður í 4. deild að ári. Þar sem ekki tókst að manna nema í 4. lið þetta keppnistímabil og vegna áunnina réttinda Máta, kom sú sérstaka staða upp að Goðinn-Mátar tefldu ekki fram neinu liði í 4. deild í ár í fyrsta skipti í sögunni. Var það kærkomið fyrir marga stigalægri félagsmenn þar sem þeir fengu núna tækifæri til að spreyta sig í 3. deild í fyrsta skipti. 
Framsýnarmótið var haldið í október og vann Sigurður Daði Sigfússon það, líkt og árið áður. Hérðasmót HSÞ í skák fyrir 16 ára og yngri var haldið í Dalakofanum á Laugum í október og var góð þátttaka á því. 22 krakkar kepptu og bauð svo félagið öllum í pizzuhlaðborð að móti loknu. 15 mín mótið var á dagskrá í nóvember og hraðskákmótið í desember. Nýtt kennsluefni í skák var notað í vetur. Smári Rafn Teitsson samdi það og gafst það vel. Formaður hefur séð um skákkennslu í þremur skólum í vetur og hafa um 12 nemendur nýtt sér það. Kennslan er samkvæmt samningi við Norðurþing og Þingeyjarsveit.
Það er mat formanns að félagið sé og verði áfram öflugt félag sem komi til með að láta til sín taka á næstu árum.

